Прашање бр 1 

Ви испраќаме барање за добивање на информација за апликација во тековниот повик за ИПАРД програмата.Би ви биле благодарни доколку ни доставите брз одговор во поглед на барањето за да може навреме да ја припремиме и поднесеме нашата ИПАРД апликација доколку одговорот е позитивен.
Одговор бр 1 

Почитувани,

Би сакале да Ве информираме дека дејностите (Приоритетните шифри на дејности согласно НКД - 38.11 и 38.21) со кои е опфатено собирање, третмант и обработка на отпад од растително потекло, не се прифатливи за кофинансирање во ИПАРД II Програмата. Вашата дејност во собирање, третмант и обработка на отпад од растително потекло не е опфатена во ниту еден од прифатливите приоритетни сектори во Мерката - Диверзификација на фармите и развој на бизниси од ИПАРД II Програмата 2014 - 2020 година.

Почитувани,

Прашање бр 2

Почитувани,

Ве молам за информација во врска со Изјавите за потекло на стоките кои се пропратен документ со профактурата. Прашањето ми е дали во периодот кога ќе се набавува опремата може да се направи промена на добавувач, но да нема промена во цената на профактурата од објективни причини, односно доколку фирмата производител (домашно или странско лице) не е во можност да ја достави робата?

Со Изјавите го потврдуваме потеклото и производител и што конкретно треба да се направи од наша страна како издавачи на Профактури во случај на промена производител?

Ви благодарам.
Одговор бр 2

Почитувани,

Би сакале да Ве информираме дека Изјавата за потекло е пропратен документ со кој Вие како добавувач го потврдувате потеклото на опремата/ машината, односно во која Вие го наведувате производителот и земјата на потекло на понудената опрема/ машина. Изјавата се доставува во прилог со Понудата и останатите потребни документи за исполнување на критериумите за користење на финансиска поддршка од ИПАРД 2 Програмата.

Доколку се исполнат сите потребни услови и критериуми кои се потребни за користење на финансиска поддршка од ИПАРД 2 Програмата, Агенцијата носи Решение за одобрување на финансиски средства и ја повикува странката да потпише Договор за финансиска поддршка, со кој се уредуваат меѓусебните права и обврски. Со Договорот, Агенцијата го задолжува корисникот да ја набави опремата/ машината (типот/ моделот) од избраниот добавувач согласно доставената Понуда од истиот. Доколку од објективни и оправдани причини добавувачот не е во можност да ја испорача претходно понудената опрема/ машина, корисникот има право на Анекс кон Договорот.

Анексот кон Договорот е постапка во која корисникот на финансиска поддршка доставува до Агенцијата, Барање за Анекс пропратено со Образложение/ Изјава или друг документ издаден од избраниот добавувач во кој истиот наведува причини поради кои не е во можност да ја испорача претходно понудената опрема/ машина. Покрај Барање за Анекс, Образложение/ Изјава или друг документ од добавувачот, потребно е да се достави и нова Понуда, придружена со Техничка спецификација и Изјава за потекло за новиот тип/ модел на опремата/ машината. Опремата/ машината може да потекнува од истиот производител и земја на потекло или од друг производител и друга земја на потекло. Освен промена на типот/ моделот на опремата/ машината, односно освен промена на производителот и земјата на потекло, корисникот на финансиска поддршка има право и на промена на добавувачот доколку истиот не во можност да ја испорача понудената опрема/ машина.

Потеклото на ставките се докажува со соодветни документи во делот на исплатата на барањето.

Со почит.

Прашање бр 3 

Во однос на објавениот ЈП кој се однесува на мерката 7. Со него се поддржуваат инвестиции во рурален туризам.

Молам да ми одговорите на следните дополнителни прашања во секторот "Инвестиции во рурален туризам":

1. Што подразбира терминот "соба" кога се кажува дека капацитетот на инвестицијата од правно лице не треба да биде поголем од "20 соби"?

Дали апартманите кои се состојат од соба за дневен престој и спална соба се сметаат за една или за две "соби"?

2. Во текстот се спомнати "дополнителни кревети за деца", дали истите физички се разликуваат од стандардните кревети за возрасни или се разликуваат според намената?

3. Дали ограничувањето од "20 соби во кои може да се сместат најмногу 50 лица" важи за:

а. Поднесениот од апликантот проект за кој бара поддршка;

б. Целосниот капацитет на сместувачкиот капацитет (кој е поголем од 20 соби)

Поздрав!

Одговор бр 3 


Почитувани, 
Во врска со вашето прашање за постоечката вентилација, доколку вие добиете употребна дозвола за користење на објектот за туризам, ИПАРД програмата нема ограничувања во однос на типот на вентилација во објектите.

Во однос на вашите прашања: 
1. Терминот соба означува сместувачка единица, конкретно за вашето прашање за апартаман со спална и дневна соба би се сметало како една сместувачка единица.

2. Детските кревети се разликуваат и по намена и по димензии од стандардните кревети.

3. 20 соби и 50 легла е капацитет за целокупниот објект, не само за делот за кој се бара поддршка

Поздрав,

